
ATODIAD i Reol Sefydlog 4

Y buddiannau sydd i gael eu cofnodi yng Nghofrestr Buddiannau Aelodau’r Cynulliad ac 
sydd i’w datgan cyn siarad mewn unrhyw drafodion yn y Cynulliad

[Sylwer: Dylai Aelodau, wrth restru’u buddiannau cofnodadwy, gymryd i ystyriaeth unrhyw 
benderfyniadau, Codau Ymarfer neu Nodiadau Cyfarwyddyd perthnasol y gall y Cynulliad fod 
wedi’u mabwysiadu yngln â’r mater hwn.]

Cyffredinol

I. Caiff unrhyw weithgarwch y ceir tâl amdano ym meysydd cysylltiadau cyhoeddus, a 
chynghori ac ymgynghori yngln â swyddogaethau’r Cynulliad, ei gynnwys yn y rhan honno o’r 
gofrestr sy’n gysylltiedig â gwaith cyflogedig, swydd neu alwedigaeth. Mae’r cyfryw 
weithgarwch yn cynnwys unrhyw drafodion sy’n gysylltiedig ag unrhyw drafodion yn y 
Cynulliad, neu bwyllgor neu is-bwyllgor o’r Cynulliad, noddi cyfarfodydd cymdeithasol yn 
adeiladau’r Cynulliad, a chyflwyno sylwadau i Gabinet y Cynulliad neu i unrhyw un o’i Aelodau.

II. Mae mwyafrif y’r buddiannau penodol a bennir yng y C Nghategorïau 4 a 7 isod yn cynnwys 
cyfeiriad at fuddiannau y meddir arnynt yn annibynnol gan briod bartner neu unrhyw blentyn 
sy’n ddibynnol ar yr Aelod neu a roddir iddo ef neu iddi hi, a dylid rhaid cofrestru’r rhain hefyd 
os yw buddiannau o’r fath yn hysbys i’r Aelod.

III. At ddibenion cofrestru a datgan buddiannau a nodir yn y categorïau:-

a) mae partner Aelod yn golygu priod neu gwpwl p’un a ydynt o’r un rhyw neu o’r rhyw arall 
sydd yn cyd-fyw fel pâr priod er nad ydynt yn briod â’i gilydd, a

b) plentyn dibynnol yw rhywun sydd yn bodloni gofynion paragraffau 1 a 2 isod:-

(1). Plentyn

Unrhyw berson sydd, ar adeg y cofrestru yn byw gyda’r Aelod ac sydd yn:-

(a) blentyn i’r Aelod; neu

(b) llysblentyn i’r Aelod drwy briodas; neu

(c) plentyn a fabwysiadwyd gan yr Aelod yn gyfreithlon; neu



(d) plentyn y mae’r Aelod yn bwriadu ei fabwysiadu’n gyfreithlon; neu

(e) plentyn sydd wedi bod yn ddibynnol ar yr Aelod am o leiaf y 6 mis calendr 
blaenorol.

(2) Dibynnol

Mae plentyn, fel y disgrifiwyd ym mharagraff (1) uchod, yn ddibynnol cyn belled 
ag y bydd yn:-

(a) o dan 17 oed; neu

(b) 17 oed neu drosodd ac yn parhau mewn addysg amser-llawn; neu

(c) 17 oed neu drosodd ac yn cymryd rhan mewn hyfforddiant amser-llawn ar 
gyfer masnach, proffesiwn neu alwedigaeth, nad yw’n derbyn tâl amdani; neu

(d) 17 oed neu drosodd ac yn cael saib o addysg neu hyfforddiant amser-llawn o’r 
fath ac nad yw’n derbyn tâl sy’n uwch na £3000.00 y flwyddyn, ar yr amod bod y 
plentyn yn bwriadu dychwelyd i addysg neu hyfforddiant amser-llawn o’r fath.

Buddiannau Cofrestradwy

Dyma’r buddiannau cofrestradwy:

1. Swyddi cyfarwyddwyr a ddelir gan yr Aelod neu, hyd y gwyr yr Aelod, gan bartner yr Aelod 
neu unrhyw blentyn sy’n ddibynnol ar yr Aelod, mewn cwmnïau cyhoeddus a phreifat gan 
gynnwys swyddi cyfarwyddwyr nad ydynt yn cael eu cyflogi yn unigol ond lle telir cyflog drwy 
gwmni arall yn yr un grp.

2. Cyflogaeth, swydd, masnach, proffesiwn neu alwedigaeth (heblaw aelodaeth o’r Cynulliad) y 
mae’r Aelod neu, hyd y gwyr yr Aelod, bartner yr Aelod neu unrhyw blentyn sy’n ddibynnol ar 
yr Aelod, yn cael tâl amdanynt, neu y mae gan yr Aelod neu, hyd y gwyr yr Aelod, bartner yr 
Aelod neu unrhyw blentyn sy’n ddibynnol ar yr Aelod, unrhyw fuddiant ariannol ynddynt.

3. Enwau cleientau pan fydd y buddiannau y cyfeirir atynt uchod yn cynnwys gwasanaethau 
gan yr Aelod neu, hyd y gwyr yr Aelod, bartner yr Aelod neu unrhyw blentyn sy’n ddibynnol ar 
yr Aelod, sy’n deillio o’i aelodaeth o’r Cynulliad, neu sydd wedi’u cysylltu â hynny mewn 
unrhyw fodd.



4. Rhoddion, lletygarwch, buddion materol neu fantais faterol, y mae eu gwerth yn uwch na’r 
hyn a bennir mewn unrhyw benderfyniad gan y Cynulliad, a geir gan yr Aelod neu, hyd y gyr yr 
Aelod, bartner yr Aelod neu unrhyw blentyn sy’n ddibynnol ar yr Aelodbriod yr Aelod, gan 
gwmni, corff neu unigolyn mewn perthynas ag aelodaeth o’r Cynulliad neu’n deillio o hynny.

5. Unrhyw dâl neu fudd materol y mae’r Aelod neu, hyd y gwyr yr Aelod, bartner yr Aelod neu 
unrhyw blentyn sy’n ddibynnol ar yr Aelod, yn ei gael gan unrhyw gwmni preifat neu 
gyhoeddus neu unrhyw gorff arall sydd wedi tendro, neu sy’n tendro, am gontract gyda’r 
Cynulliad, neu sy'n meddu ar gontract.

6. Nawdd ariannol (i) fel ymgeisydd ar gyfer ethol i’r Cynulliad, lle, hyd y gyr yr Aelod, mae’r 
nawdd mewn unrhyw achos yn fwy na 25 y cant o gostau etholiad yr ymgeisydd, neu (ii) fel 
Aelod o’r Cynulliad gan unrhyw unigolyn neu gorff, gan ddatgan a yw unrhyw nawdd o’r fath yn 
cynnwys unrhyw dâl i’r Aelod neu unrhyw fudd materol neu fantais faterol.

7. Yn amodol ar unrhyw benderfyniad gan y Cynulliad, ymweliadau tramor a wneir gan yr 
Aelod neu, hyd y gwyr yr Aelod, bartner yr Aelod neu unrhyw blentyn sy’n ddibynnol ar yr 
Aelod, briod yr Aelod mewn perthynas ag aelodaeth o’r Cynulliad neu’n deillio o hynny pan na 
fydd cost unrhyw ymweliad o’r fath wedi’i dalu’n llwyr gan yr Aelod neu ag arian cyhoeddus.

8. Unrhyw dir neu eiddo, i’r Aelod neu, hyd y gwyr yr Aelod, i bartner yr Aelod neu unrhyw 
blentyn sy’n ddibynnol ar yr Aelod, heblaw unrhyw gartref a ddefnyddir fel preswylfan personol 
gan yr Aelod neu briod yr Aelod, y mae iddo werth sylweddol fel y’i pennir mewn unrhyw 
benderfyniad gan y Cynulliad neu y ceir incwm sylweddol drwyddo heblaw unrhyw gartref a 
ddefnyddir fel preswylfan personol gan yr Aelod neu bartner yr Aelod neu unrhyw blentyn sy’n 
ddibynnol ar yr Aelod.

9. Enwau cwmnïau neu gyrff eraill yn y rhai y mae gan yr Aelod, naill ai ar ei ben neu ar ei 
phen ei hun, neu gyda neu ar ran partner yr Aelod neu unrhyw blentyn dibynnol, fuddiant 
buddiol neu yn y rhai y mae gan, hyd y gwyr yr Aelod, bartner yr Aelod neu blentyn dibynnol 
fuddiant buddiol mewn cyfranddaliadau y mae eu gwerth mewn enw’n fwy nag un y cant o’r 
cyfalaf cyfranddaliadol a ddyroddwyd, neu’n llai nag un y cant ond yn fwy na swm a bennir 
mewn unrhyw benderfyniad gan y Cynulliad.

10. Aelodaeth neu gadeiryddiaeth gyda thâl neu’n ddi-dâl a ddelir gan yr Aelod neu, hyd y 
gwyr yr Aelod, bartner yr Aelod neu unrhyw blentyn sy’n ddibynnol ar yr Aelod, ar unrhyw gorff 
a ariennir yn llwyr neu’n rhannol gan y Cynulliad.

11. Aelodaeth gan Aelod o’r Seiri Rhyddion.

